
ТАҚРИЗ

ба автореферати диссертатсияи Чилаева Муҳайё Тоҳировна дар мавзуи 
«

«Масъалаҳои иҷтимоии ташаккули тарзи ҳаёти солими ҷавонон: омилҳо 

ва дурнамои он (таҳлили сотсиологй)» барои дарёфти дараҷаи илмии 

доктори фалсафа (PhD) - доктор аз рӯйи ихтисоси 6D050100 - Сотсиология 

(6D050103 - Сохтори иҷтимоӣ, ниҳодҳо ва равандҳои иҷтимой)

Тоҷикистон кишваре ба ҳисоб меравад, ки қисми зиёди аҳолияшро 

ҷавонон ташкил дода, ташаккули тарзи ҳаёти солим маҳз дар байни ин 

қишр муҳим дониста мешавад. Мувофиқи маълумоти Агентии омори 

назди Президенти Ҷумҳурии Тоҷикистон то якуми январи соли 2024 

шумораи аҳолии Тоҷикистон 10 миллиону 277 ҳазор нафарро ташкил 

медиҳад. Тибқи натиҷаҳои таҳлилҳои Хазинаи нуфуси Созмони Милали 

Муттаҳид, «Тоҷикистон яке аз кишварҳои ҷавон ба ҳисоб меравад, ки аз 

рӯйи маълумоти оморӣ зиёда аз 70%-и аҳолии кишвар ҷавонон буда, аз
w

ин нишондиҳанда танҳо 38%-и онҳоро насли аз 14-сола то 35-сола 

ташкил медиҳанд.

Омӯзиши сохтор ва мундариҷаи автореферати диссертатсия нишон 

медиҳад, ки ин маводди илмй мутобиқи талаботи муқарраршуда тайёр 

гардидааст, мундариҷаи мухтасари диссертатсия, нуктаҳои назариявшо 

илмии он, инчунин тавсияҳои амалии пешниҳодшуда, ки дар 

автореферат ба таври кофй ва равшан инъикос гардида, гувоҳи он аст, ки 

муаллиф ба дониш ва усулҳои зарурии таҳқиқоти илмй ошно мебошад. 

Автореферат мундариҷаи асосии диссертатсияро пурра инъикос

менамояд, вазифаҳо пайваста ва асоснок баён шудаанд, нуктаҳои ба 

ҳимоя пешниҳодшаванда равшан ва мушаххас нишон дода шудааст.

Яке аз хусусиятҳои фарқкунандаи таҳқиқоти мазкур дар он ифода 

меёбад, ки «*амаи натиҷаҳои илмии овардашуда ба маводди таҳқиқоти 

гузаронидаи муаллиф такя мекунад. Муаллиф шахсан дар таҳқиқоти 

сотсиологии солҳои 2021, 2022 ва 2023, ки аз ҷониби муаллиф ва шуъбаи 

сотсиологияи Институти фалсафа ва сиёсатшиносии ба номи А. 

Баховацдинови АМИТ гузаронида шудааст, бевосита иштирок 

намудааст. Пайдарпайӣ ва алоқамандии масъалаҳои омӯхташаванда, 

хулосаҳои илмӣ ва тавсияҳои амалӣ якдигарро моҳиятан пурра 

менамояд, ки он консепсияи илмии нави таҳлили сотсиологиро дар 

Тоҷикистон ба вуҷуд меоварад. Ин усулҳо имконият медиҳад, ки дар ҳолати 

беҳтар масъалаи иҷтимоии ташаккули тарзи ҳаёти солим дар байни ҷавонон 

баррасӣ карда шавад. Инчунин, дар автореферат равшан нишон дода 

шудааст, ки рисолаи диссертатсионй аз муқаддима, тавсифи умумии 

таҳқиқот, ce боб ва шаш зербоб, хулоса ва тавсияҳои пешниҳодшуда иборат 

мебошад.

Бинобар ин, муаллиф тавонистааст таҳқиқотро дар сатҳи зарурӣ 

гузаронида, навгонии илмӣ, хулосаҳои илмӣ ва тавсияҳои амалиеро 

пешниҳод намояд, ки ба таҳкими сотсиологияи ватанӣ дар самти ташаккули 

тарзи ҳаёти солим мусоидат намояд. Нуктаҳои асосии диссертатсия, ки ба 

ҳимоя пешниход шудаанд, навгонии мавзуи илмиро, инчунин ҳалли 

вазифаҳои гузошташударо инъикос менамоянд. Аз ин нигоҳ натиҷаҳои 

таҳқиқоти диссертатсионии Чилаева M.T. аз назари илмӣ асоснок ба ҳисоб

рафта, ба далелҳои назариявӣ, сотсиологй ва амалии боварибахш такя
^

мекунанд.

Дар умум, бояд қайд намуд, ки автореферати диссертатсияи Чилаева 

Муҳайё Тоҳировна мундариҷаи асосии диссертатсияи мазкурро инъикос 

намуда, дар он масъалаҳои матраҳшуда пайваста ва асоснок аз нигоҳи илмӣ 

баён гардидаанд.



Бо вуҷуди ба талабот ҷавобгӯ будани диссертатсия, хуб мешуд, ки дар

таҳқиқоти минбаъда муаллиф ба масъалаи ташаккули тарзи ҳаёти солим дар

оила таваҷҷуҳи бештар равона намояд. Маҳз ниҳоди оила барои омӯзиши 
«•

ташаккули тарзи ҳаёти солими насли ҷавон заминаи асосӣ фароҳам 

менамояд. Зеро дар автореферат ин масъала матраҳ нашудааст.

Пешниҳоди дар боло зикршуда хусусияти тавсиявй дошта, ба 

аҳаммияти назариявию амалии диссертатсия таъсири ҷиддӣ намерасонад. Аз 

ин p ^  автореферати диссертатсия кори илмии мустақил анҷомёфта буда, ба 

талабоги мукаррарнамудаи Комиссияи олии аттестатсионии назди 

Президенти Ҷумҳурии Тоҷикистон ҷавобгӯ мебошад ва муаллифи он 

Чилаева М уҳайё Тоҳировна сазовори дарёфти дарачаи илмии доктори 

фалсафа (PhD) аз рӯйи ихтисоси 6D050100 - Сотсиология (6D050103 - 

Сохтори иҷтимоӣ, ниҳодҳо ва равандҳои иҷтимой) мебошад.

